
Alo ka Elisabet somugu taiko lumakene kodong Ida
Tapol-ngon pagei ila ensel Gebriel ke armok Nasaret
Ka dong ke omur Galili. lye la ke apmang ka due elio
Kap gute dau kovok ka angaine Maria. Osep tiwai
Kodong ma Maria gi gute ka angaine Josep ka dong
Ke Devit ila osua.

E ensel wai ke iye blang langane. “Maria
emlim sakam kesua lda Tapolngon
aitno itau ke wom. Emklingen. Ma
omsomugu e emdivir etim arang e
ma ambaski angaine Yesus. Ma

lye polou gute ka angaine

omba e osep tisir iye lda

Tapolngon ka dong egim lokono
Otno Arang. E Ida Tapolngon ka Ida
Puda ma kar arit ke iye ma iye vri
mgo langka ila eia Devit. E ma iye vri
mgo ke gute Jekop ila osua aling

aling e omur ka iye vri mgo
ine ma dong vala dong.”



E Maria koli wai ke ensel langane.
“Lange ka wan ka amwai ke ngong
Ine karanga polou kesua ngong
dau ngadue elio kap gute kovok e
silang blang lou boget dong
kovok?” Deka ensel koli
wai ke Iye langane.




“Ano Itau ma me ke wom e Ilda
Tapolngon ka dong egim lokono
ila arit ma kading wom. E ke batne
langane osep ma tisir mimi ka itau
itau lokono ka emdivir iye |lda
Tapolngon Otno Arang.”




Alo ari Maria mosi ila wan e la suong ke

armok kene ka dong ke omur ka gigri gigri L
ke omur Judia. E ke armok tonari iye sep

ke Sekaraia ila ninu e wai
“oklou itau” ke Elisabet.

E alo ka Elisabet éj

kKlingen Maria kreine

deka mimi toktok ke \
mimi ila armok ke

pele e Ano ltau sep L
ke Elisabet.

Deka Elisabet wai omba langane. “Ida
Tapolngon aitno itau itau ke wom ka mole L

elio itau ka iye due ke apmang keniye

leklou. E aitno itau itau ke
mimi ka ma emdivir iye.

Yesus Krais ina divirngen
' IK | .
ina basikngen langane ’

Osep tiwal ma tna Maria e p

Josep tigi. Tigi dau kovok

e osep tiklingen Maria 7
somugu kodong. E Ano J

Itau due Maria ” ‘

somugu. Deka alo /|

ka Josep ka iye gute

itau klingen ine iye walki

due Maria mnak iye ke elio /
tonari kovok. Aurou. lye O
waiki dar urok gingen ma / \

osep tiklingen ine kovok.




E Josep aitno dau mter ine e iye munu kudung ano e
lda Tapolngon ila ensel polou ke iye e wai langane.

“Josep wom ka Devit ila napakngan
omulou ma emgi Maria kovok. Aurou.
Kesua iye somugu batne ke Ano Itau.”
-




“Ma iye divir mimi arang e ma ambaski angaine Yesus.
Kesua ma iye polou gute ka lua osep ke urok elio

epmes ina.” Josep munu kudung ano deka

lye tipa e didi ensel ila pelengon e g

Maria. lye gi Maria e dau due elio kap

lye kovok la lama Maria divir otho arang. —™>

lye divir iye deka Josep baski
angaine Yesus.




Alo ari Sisar Ogastus wai pelengon dagar ma tidue
sensis ke osep ka pula keniye ka tidong ke omur omur
ka iye vri mgo ine. E osep

=
ka pula keniye kla ke urok l,@h\

armok batne ma
titik isak ke




E Josep songon ila armok Nasaret ka dong ke omur
Galili e la ke Betleham ka Devit ila armok batne ka dong
ke omur Judia kesua iye /O

dong ke Devit ila osua. E l,fgh

ke iye ma iye gi iye. E Maria somugu kodong.







E Maria divir ina sirngen otno arang e tikading iye ke
molo arlak e tidue munu ke karoro ka ongwa aim
tingen inarak ngangon ine. Tidue

langane kesua spes dong ke Y =
Isak ke ninu 7 =
kaulei ina &

kovok. % \

Ke omur are sipsip ina plaungan tidong ke omur ka leleli
armok e tiplau urok sipsip ke epmes. E Ida Puda ila
ensel gesa polou ke isak e Ida
Tapolngon ila bublongon
bublo lelel
ke isak e
tiulou tarna

[ lisak omba
| ine. &

E ensel tonari wai ke isak langane. “Umelim sakam.
Umoklingen. Ma ngapalongo lumu ke omon itau ka due
osep aitno lisak neser omba ine. E

<, omon tonari me ke osep

< ? srael ina




“Kesua eknikane ke Devit ila armok apmang gesa divir
mimi e ma iye polou Upu Luangan ka iye Krais ka Ida
Tapolngon rere ma iye lua osep ke

~\ Uurok elio epmes ina e ka

]




“E wan ane nisngen ke umu. Ma umapado mimi
ka tikading iye ke molo arlak e iye munu ke karoro
ka ongwa aim tingen inarak ngangon




Ensel wai kodong deka suong ensel pula pula ka omur
heven ina tipolou e tikakai Ida Tapolngon "A“
angalne tito la egim e tiwai langane.




“Itodue anit ke Ida Tapolngon ka dong egim lokono e

|t§kak.a| angaine. E osep ka Ida Tapolngon fé‘;"‘ga.
aitno itau ke isak ke taklak ma aitno TN 4;‘

A)

Alo ka ensel tisongon isak e tiding ke
omur heven sipsip ina plaungan tiwai
pulu langane. “Ma itala itesep ke

Betleham ma itavati wan ka polou ka

ensel palongo udo ine.”

A)

Deka isak kla suong e tipado Maria e
Josep e mimi ka munu ke ongwa aim
inarak ngangon ina karoro. Tivati isak
kodong deka tipalongo osep ke wan ka
ensel wai ke isak ine ka la ke
mimi tonari.

Maria divir Yesus ke
armok Betleham ka

dong ke omur Judia.
Alo ari gute Herot vri
mgo ke omur

Judia. A

e

Maria divir Yesus kodong deka
osep ka tile omur ke wan bitna |
bitna time ke armok Jerusalem.

Tisongon urok omur ka dong

ke omur ka oklou tito ine e time

ke Jeruaslem.

Tipolou ine e tiwai langane.
“Mimi oku ka ma vri mgo ke
osep Yuda ina dong ge”? Kesua
Imavati gigimo ka nisngen ke
lye polou ke limem omur e
Imeme ma imolotuim iye.”




Herot klingen osep tonari e
mase iye gi osep ka tile
omur ke wan bitna bitna
tonari ma tiduni pulu kap
lye. E iye waliki osep leklou
tile ke duningen kovok.
Tiduni pulu deka Herot pmi
Isak ke lesen tivati gigimo
polou aling mgongon ina.
Deka Herot pagel isak ke
Betleham e wali

ke isak

langane.




“Umu umala e umekrim e
umapado mimi. Umapado
lye kodong e umavai
omon ke ngong ma
ngakaranga ngame e
ngalotuim iye blang.”




Tiklingen Herot ila pelengon deka isak kla. Isak kla
e gigimo ka tivati ke omur ka oklou tito

) ine la mgo ke isak la lama gigimo
@ polou ke amune ka mimi

dong ine. Deka gigimo
mana ke sirva.




E tisep ke ninu e tivati mimi tonari kap tha Maria. Tivati
mimi deka tigrum kamsak e tilotuim iye. E tiklok urok

N brokngon e tikar iye wan ka gol e akali

’ @ olune ka amna itau ka ina

‘ - klingen omba e paura ka amna
Q/’ ; ;

itau blang.




Mase timunu kudung e timunu ansak. Timunu ansak e
lda Tapolngon nis isak ma tiding ke Herot kovok. Alo




Osep ka tile omur ke wan
bitna bitha kla kodong e
Josep munu kudung ano e
lda Tapolngon ila ensel gesa
polou ke iye. Ensel polou e
wal ke iye langane.
“Emtipa e ampaur mimi
e tha e umoulou ke omur,
Isip. E umodong ine la
lama ngawai

Herot krim ke mimi ma iye
due burwa ine.”



Josep klingen ke iye deka
lama dau epmes iye tipa e
paur mimi e tna isak kla ke
omur Isip. E tidong ke omur
Isip la lama Herot mete.
Tidong ine ma gute
napaprangan ina ila
pelengon polou lokono.
lye wai langane.

“Ngagi Erigu Arang ka dong
ke omur Isip ma iye me.”




Alo ka Herot ile osep ka tile
omur ke wan bitna bitna tiyak
lye aitno nevlik omba lokono.
Aitno nevlik e iye pagei osep
ola ina ke Betleham e ke armok
armok ka lelei Betleham ma
tidue burwa ke agau arang ka

lye due langane kesua iye pmi
osep ka tile omur ke wan bitna =
bitha lesen gigimo polou. E 7 %
lye waiki due burwa ke mimi S

arang ka titnarak tidivir isak \I \C

batne ke alo ka osep tonari
tivati gigimo polou.

<L,
zg g\ ) N

_.__\/—‘

-

N




E alo ka Herot mete Ida
Tapolngon ila ensel polou
ke Josep ka iye dau dong
ke omur Isip alo ka iye
munu kudung ano. E ensel
wal ke iye langane.
“Emtipa e ampaur agau
e tha e umeiding ke
omur Israel. Kesua osep
ka tiwaiki




Alo ka tiding ke omur

Israel Josep klingen LT T T
gute Arkelaus kasip

timla Herot amune e K
vri mgo ke — /L e——
omur C

Judia. E Josep

lim ke Iye e waliki la ke

omur tonari kovok. lye munu kudung
ano e lda Tapolngon wai ke iye deka iye la ke omur
Galili. E iye polou ine e dong ke armok Nasaret.

lye dong ke

Nasaret ma pelengon

ka gute napaprangan ina gesa wali
polou lokono. Gute tonari wai langane.
“Ma osep tisir iye gute Nasaret ina.”




lda Tapolngon lana iye ke osep ka
pula keniye ka tidong ke taklak deka
iye pagei Otno Arang ka kene vala ke
osep. Ma osep seisel ka aitno lisak la
dagar ke iye timete kovok. Aurou.
Ma tidue urok mosongon ka
dong vala dong.

Rom 3:23 Kesua osep ka pula keniye tidue elio epmes ina
kodong e tidong mawa ke iye e ke ila bublongon.

Rom 6:23 E osep ka tidue elio epmes ina bitna bitha ma
timete ine. Kesua elio epmes ina ina klingen metengen. E
ite ka lda Tapolngon klok udo elio epmes ina kodong iye |_
kar ite mosongon ka itau ka dong vala dong. lye lua ite .
batne ke |da Puda Yesus Krais dong e itokoli batne la ine |—
kovok. —

Hibru 9:27 ltosep ka pula keniye ma itemete aling kene  |—
vala. Deka ma lda Tapolngon wade udo elio isuk isuk. —

Efesus 2:8,9 Ida Tapolngon lua umu ke lumu elio epmes
Ina kesua batne ke ila makaingan ka dong ke iye tona. lye
lua umu ke lumu elio epmes ina kesua aitno lumu la dagar

ke Krais.




E iye lua umu kesua batne ke elio kene gesa ka umodue |—
kovok. Aurou. lye didi aitho e lua umu adai vala. Deka —
umakaranga umakakai angainmu ine kovok. —

Rom 10:9,10 Deka imanapapra langane. Umu kenmu
kenmu umapalongo aitno lumu ke osep. Umapalongo urok
aitno lumu dagar ke Upu Puda Yesus e aitno lumu dagar
ke elio ka Ida Tapolngon due Yesus poga tito ke ina denga
kodong. E ma Ida Tapolngon lua umu kenmu kenmu ke
lumu elio epmes ina.

Kesua langka aitno lite la dagar ke |lda Luangan Yesus lda
Tapolngon ma due ite itopolou itau e osuk ke bitha. Deka | _
itapalongo osep ke Ida Luangan Yesus e |da Tapolngon |—

lua ite ke udo elio epmes ina. —




Jon 3:16,17 “Ida Tapolngon lana iye ke osep ka pula keniye |—

ka tidong ke taklak deka iye pagei Otno Arang ka kene vala |—

ke osep. Ma osep seisei ka aitno lisak la dagar ke iye timete —

kovok. Aurou. Ma tidue urok mosongon ka dong vala dong. [—

lda Tapolngon pagei Otno Arang ke taklak ma iye wade [—

osep kovok. Aurou. lye pagei iye ma iye lua osep ke urok
elio epmes ina.

1 Jon 5:11-13 Pelengon tonari langane. Ida Tapolngon kar
mosongon ka dong vala dong ke ite e mosongon tonari
batne ke Otno Arang.

Deka langane. Gute ka neklep ke Otno Arang due
mosongon tonari. E gute ka neklep ke Otno Arang kovok | __

due mosongon tonari kovok. _

Ngasogo pelengon ane uti ke umu ka aitno lumu dagar ke |—

lda Tapolngon Otno Arang ma umeile omur langane. Aitno |—

lumu dagar ke iye deka umodue mosongon ka dong vala
dong.

